
DE YITA ET PASSIONE 

S. C A E C I L I I C Y P K I A N I 
EPISCOPI CARTHAGINENSIS ET MARTYRIS 

P E R 

PONTIUM EJUS DIACONUM *). 

CAPUT I. 
Auctor rationes scribendi exponit. Acta Martyrum 

olim diligenter litteris fuisse consignata perhibet. 

Cj'prianus religiosus antistes, ac testis 
Deigloriosus, tametsi multa conscripsit, per 
quae memoria digni nominis supervivat; etsi 
eloquentiae ejus ac Dei gratiae larga foecun-
ditas ita se copia et ubertate sermonis exten-
dit, ut usque in finem mundi fortasse non ta-
ceat: tamen, quia operibus ejus ac meritis 
etiam haec praerogativa debetur, ut exem-
plum suum in litteras digeratur ; placuit sum-

*) Libellus hic a. S. Hieronymo egregkm vo-
hmen vocatur et ab eruditis primae inter veterum 
Martyrum acta. sive vitas atque elogia dignationis 
censetur. Cf. Lumper Hist. theolog. crit. ss. PP. 
t. 13, 45 ss. 

2 S. Pontius 

matim pauca conscribere, non quod aliquem 
vel gentilium lateat tanti viri vita, sed ut ad 
posteros quoque nostros incomparabile et 
grande documentum in immortalem memo-
riam ponigatur. 

Certe durum erat, ut, cum majores nostri 
plebejis et catechumenis martyrium conse-
cutis, tantum honoris pro martyrii ipsius vé­
nération e dederint, ut de passionibus eorum 
multa, aut, prope dixerim, pene cuncta con-
scripserint, ut ad nostram quoque notitiam, 
qui nondum nati fuimus, pervenirent; Cypri-
ani tanti sacerdotis et tanti martyris passio 
praeteriretur, qui et sine martyrio habuit 
quae doceret, et quae dum vixit gesserit, non 
paterent ; quae quidem tanta, atque tam ma­
gna et mira sunt, ut magnitudinis contem-
platione deterrear, ac imparem me esse con-
fitear ad proferendum digne pro meritorum 
honore sermonem, nec posse sic prosequi fa-
cta tamgrandia, ut, quanta sunt, tanta vide-
antur ; nisi quod numerositas gloriarum sibi-
met ipsa sufficiens, alieno praeconio non eget. 

Accedit ad cumulum, quod et vos de eo 
multum, aut, si fieri potest, totum desideratis 
audire, concupiscentes ardore flagranti, vel 
facta ejus cognoscere, etsi intérim viva verba 
tacuerunt. In qua parte si dixero nos opibus 

facundiae defici, minus dico. Pacundia enim 
ipsa déficit digna facultate, qnae desiderium 
vestrum pleno spiritu satiet. Ita utrimque 
graviter urgemur: siquidem ille nos virtutibus 
suis onerat, vos nos precibus fatigatis. 

CAPUT H. 

Quae a Cypriano post baptismum facta sunt, enarrat. 
Continentia necessaria. Aliae Cypriani virtutes. 

Unde igitur incipiam? unde exordium bo-
norum ejus aggrediar, nisi a principio fidei, 
et nativitate caelesti? siquidem hominis Dei 
facta non debent aliunde numerari, nisi ex 
quo Deo natus est. Puerint licet studia, et 
bonae artes devotum pectus imbuerint: ta-
men illa praetereo, nondum enim ad utilita-
tem nisi saeculi pertinebant, postquam et 
sacras litteras (Jocuit, et mundi nube discussa 
in lucem sapientiae spiritalis emersit, si qui-
bus ejus interfui, si qua de antiquioribus 
comperi, dicam: banc tamen petens veniam, 
ut quidquid minus dixero, (minus enim dicam 
necesse est), ignorantiae meae potius, quam 
illius gloriae derogetur. 

Inter fidei suae prima rudimenta nihii 
aliud credidit Deo dignum, quam si conti-
nentiam tùeretur: tune enim posse idoneum 

4 S. Pontius 

fieri pectus, et sensum ad plenam veri capa-
citatem peryenire, si concupiscentiam carnis 
robusto atque integro sanctimoniae vigore 
calcaret. Quis unquam tanti miraculi memi-
nit? Nondum seeunda nativitas novum ho-
minem splendore toto divinae lacis oculave-
rat, et jam veteres ac pristinas tenebras sola 
lucis paratura vincebat. Deinde quod majus 
est, cum de lectione divina quaedam jam non 
pro conditione novitatis, sed pro fidei festi-
natione didicisset, statim rapuit quod inve-
nit promerendo domino profuturum. Distra-
ctis rébus suis ad indigentiam pauperum su-
stentandam, tota praedia pretio dispensans, 
duo bona simuljunxit,utet ambitionem sae-
culi sperneret, qua perniciosius nibil est, et 
misericordiam, quam Deus etiam sacrificiis 
suis praetulit, quam nec ille, qui legis omnia 
mandata servasse se dixerat, fecit, impleret : 
et praepropera velocitate pietatis pene ante 
coepit perfectus esse, quam disceret. 

Quis, oro, de veteribus hoc fecit? Quis 
de antiquissimis in fide senibus, quorum men­
tes et aures per plurimos annos divina verba 
pulsaverant, taie aliquid impendit, quale ad-
huc rudis fidei homo, et cui nondum forsitan 
crederetur, supergressus vetustatis aetatem, 
gloriosis et admirandis operibus perpetravit? 

Nemo metit statim, ut sévit: nemo vin-

demiam de novellis scrobibus expressit : nemo 
adhuc unquam de noviter plantatis arbuscu-
lis matura poma quaesivit. In illo omnia 
incredibilia cucurrerunt. Praevenit, si potest 
dici, (res enim fidem non capit) praevenit, in-
quam, tritura sementem, vindemia palmi-
tem, poma radicem. 

CAPUT m. 
Ad sacros ordines cito promovetur. Sanctos sibi 

imitandos jugiter proponit. 

Ajunt Apostoli litterae debere neophytos 
praeteriri, ne stupore gentilitatis nondum 
fundatis sensibus adhaerente, aliquid in Deum 
novitas inerudita peccaret. Ille fuit primus 
et puto solus exemplo, plus fide posse, quam 
tempore promoveri. Sed etsi in Apostolorum 
Actis eunuchus ille describitur, quia toto cor­
de crediderat, a Philippo statim tinctus ; non 
est similis comparatio. Ille enim et Judaeus 
erat, et de templo Domini veniens, Prophetam 
legebat Isaiam, et sperabat in Christo, ets 
nondum eum venisse crediderat: hic de im-
peritis gentibus veniens, tam matura coepi 
fide, quanta pauci fortasse perfecerunt. Mora 
denique circa gratiam Dei nulla, nulla dilatio 



6 S. Pontius 

Parum dixi: Presbyterium et Sacerdotium 
statim accepit. Quis enim non omnes honorum 
gradus crederet tali mente credenti ? Multa 
sunt, quae adhuc plebeius, multa, quae jam 
Presbyter fecit, multa quae ad veterum exem-
plajustorum, imitatione consimili prosecutus, 
promerendo Dominum totius religionis ob-
sequio praestitit. Nam et sermo illi de hoc 
fuerat usitatus, ut, si quem praedicatum Dei 
laudatione legisset, suaderet inquiri propter 
quae facta Deo placuisset. Si Job Dei testi-
monio gloriosus, dictus est verus Dei cultor, 
et cuiin terris nemo compararetur, faciendum 
docebat ille, quidquid Job ante fecisset; ut 
dum et nos paria facimus, simile in nos Dei 
testimonium provocemus. 

Contemptis ille dispendiis rei familiaris, 
in tantum exercitata virtute profecit, ut nec 
pietatis temporalia damna sentiret. Non il-
lum penuria, non dolor fregit, non uxoris 
suadela deflexit4), non proprii corporis dira 

*) Ex hoc loco deduxerat editor anglus (Fel-
lus) Cyprianum uxorem habuisse: sed re attentius 
perspecta, advertit hic Pontium de Jobo non de 
Cypriano loqui, ut ipse lectorem monet in emen-
dandis. In eundem scopulum impegerat R. P. Ant. 
Pagi ad an. 248, quod erratum vir haud minus 
sincerus quam eruditus in altéra editione pariter 
correxit. Ruinart. 

poena concussit. Permansit in suis sedibus 
fixa virtus, et altis radicibus fundata devotio 
nullo diaboli tentantis impetu cessit, quomi-
nus Deum suum, fide grata, etiam inter ad-
versa benediceret. Domus ejus patuit cuicun-
que venienti. Nulla vidua reversa est sinu 
vacuo: nullus indigens lumine, non illo co­
mité directus est: nullus debilis gressu, non 
illo bajulo vectus est: nullus nudus auxilio 
de potentioris manu, non illo tutore protectus 
est. Haec debent facere, diceba,t, qui Deo 
placere desiderant. Et sic per bonorum om­
nium documenta decurrens, dum meliores 
semper imitatur, etiam ipse se fecit imitan-
dum. 

CAPUT IY. 

Cyprianus a Caecilio ad fîdem adductus. 

Erat sane illi etiam de nobis contuber-
nium viri justi et laudabilis memoriae Cae-
ciliiA), et aetate tune et honore Presbyteri, 
qui eum ad agnitionem verae divinitatis a 
saeculari errore correxerat. Hune toto ho­
nore atque omni observantia diligebat, obse-

J ) Ab eo teste Hieronymo in L. de vir. ill. c. 
67. Cyprianus Caecilii nomen accepit. 

quenti veneratione suspiciens, non jam ut 
amicum animae coaequalem, sed tanquam no­
vae vitae parentem. Denique ille demulsus 
ejus obsequiis, in tantum dilectionis immen-
sae merito provocatus est, ut de saeculo ex-
cedens, arcessitione jam proxima commen-
daret illi conjugem ac liberos suos, ut quem 
fecerat de sectae *) communione participem, 
postmodum faceret pietatis haeredem. 

CAPUT V. 

Adhuc neophytus episcopatum assumere compulsus. 

Longum est ire per singula: cunota ejus 
facta onerosum est enumerare. Ad probatio-
nem bonorum operum solum hoc arbitror 
satis esse, quod judicio Dei et plebis favore, 
ad officium Sacerdotii, et Episcopatus gra-
dum adhuc neophytus, et, ut putabatur, no-
vellus electus est. Quamvis in primis fidei 
suae adhuc diebus et rudi vitae spiritualis 
aetate, sic generosa indoles reluceret ; ut, etsi 
nondum officii, spei tamen fulgore resplen-
dens, imminentis Sacerdotii totam fiduciam 

j ) Notum est vocem sectaœ passim a veteribus 
bono in sensu accipi pro schola, coetu religioso, 
hinc etiam de religione christiana adhiberi. 

polliceretur. Non praeteribo etiam illud exi-
mium, quemadmodum cum in dilectionem 
ejus et honorem totus populus adspirante 
Domino prosiliret, humiliter ille secessit, 
antiquioribus cedens, et indignum se titulo 
tanti honoris existimans, ut dignus magis 
fieret. Magis enim dignus efficitur, qui, quod 
meretur, excusât. Quo tune ardore plebs 
aestuans fluctuabat, spiritali desiderio concu-
piscens, ut exitus docuit, non tantum Epi-
scopum : in eo enim, quem tune latenti divi-
nitatis praesagio taliter fi agitabat, non solum-
modo sacerdotem sed et futurum etiam Marty-
remrequirebat. Obséderat fores domus copiosa 
fraternitas, etper omnes aditus sollicita chari-
tas circuibat. Potuisset fortasse tune illi Apo-
stolicum illud evenire (2. Cor. 11, 33.), quod 
voluit, ut per fenestram deponeretur, si cum 
Apostolo etiam ordinationis honore similare-
tur. Erat videre ceteros omnes suspenso et 
anxio spiritu, expectare venturum, cum gaudio 
nimio excipere venientem. 

Invitus dico; sed dicam necesse est. 
Quidam illi restiterunt *), etiam ut vinceret. 

Quinque nirairum presbyteri, inter quos erant 
Novatus et Fortunatus cum Felicissimo quodam 
laico variis sceleribus contaminato, quem postea 
Novatus propria auctoritate diaconum constituit. 

Quibus tamen quanta lenitate, quam patien­
ter, quam benevolenter induisit, quam cle-
menter ignovit, amicissimos eos postmodum 
et inter necessarios computans mirantibus 
multis. Cui enim posset non esse miraculo, 
tam memoriosae mentis oblivio? 

CAP1IT TI. 

Episcopalibus virtutibus emicat. 

Exinde quemadmodum segesserit, quis re­
ferre sufficiat? quae illi pietas? qui vigor? mi-
sericordia quanta? quanta censura? Tantum 
sanctitatis et gratiae ex ore ejus lucebat, ut 
confunderet intuentium mentes. Gravis vul-
tus et laetus ; nec severitas tristis, nec comi-
tas nimia, sed admixta utrinque temperies, 
ut esset ambigere, vereri plus an diligi mere-
retur : nisi quod et vereri et diligi merebatur. 
Sed nec cultus fuit dispar a vultu, temperatus 
et ipse de medio. Non illum superbia sae-
cularis inflaverat, nec tamen prorsus affectata 
penuria sordidarat: quia et hoc vestitus ge-

Hi primum electioni S. Cypriani obstiterunt, post 
aliquot vero annos, occasione accepta ex vigore apo-
stolico quo S. Episcopus disciplinam ecclesiasticam 
quoad lapsos in persecutione tuebatur, apertum 
schisma conflarunt. 

nus a jactantia minus non est, quam osten-
tata taliter ambitiosa frugalitas. Quid autem 
cii-ca pauperes Episcopus faceret, quos cate-
chumenus diligebat ? Viderint pietatis Anti-
stites, seu quos ad officium boni operis in-
struxit ipsius ordinis disciplina, seu quos 
sacramenti religio communis ad obsequium 
exhibendae dilectionis a rtavit. Cyprianum 
de suo talem accepit cathedra, non fecit. 

CAPTJT YII. 

Proscriptus et àd leonem postulatus, prudenter secedit. 

Statim denique pro talibus meritis etiam 
proscriptionis gloriam consecutus est. Nec 
enim aliud oportebat, quam ut eum, qui intra 
secretam conscientiae latebram, religionis et 
fidei toto honore florebat, etiam publiée cele-
brata gentilium fama titularet. 

Potuisset quidem tune pro velocitate, qua 
semper omnia consecutus est, etiam martyrii 
circa eum corona débita properare, maxime 
cum et suffragiis saepe repetitis ad leonem 
postularetur ; nisi per omnes ordines glo-
riarum transeundum illi es set, et sic ad sum-
ma veniendum; et nisi imminens ruina ope 
tam fecundi pectoris indigeret. Finge enim 
tune illum martyrii dignatione translatum. 


